
Қозоғистон Республика-
си Қуролли Кучлари Олий 
Бош Қўмондонига мудо-
фаа вазирлигининг жорий 
йил биринчи ярмидаги 
фаолияти ҳақида маълу-
мот берилди.

– Сўнгги йилларда юртимизда 
олиб борилаётган кенг кўламли 
ислоҳотлар натижасида миллий 
армиямизнинг ҳам қиёфаси ва 
салоҳияти тубдан ўзгарди. Бугун-
ги кунда Қозоғистон Қуролли Куч-
лари мамлакатимиз хавфсизлиги 
ва барқарорлигини, сарҳадлари-
миз дахлсизлигини таъминлашга 
қодир бўлган, ҳаракатчан ва пух-
та қуролланган қудратли кучга 
айланди. Ҳозирги кунда энг му-
раккаб шароитларда қўшинларни 
жанговар ҳаракатларга самарали 
ва қисқа муддатларда тайёрлаш-
нинг янги шакл ҳамда услублари 
устида атрофлича ишлар олиб 
борилмоқда, – деди вазир.

Қасим-Жўмарт Тўқаевга хал-
қаро ўқув-машғулот йиғинлари 

якунлари, жанговар тайёргар-
ликнинг янги усуллари жорий 
этилаётгани ҳақида маълумот 
берилди. Қуролли кучларнинг 
жанговар ва сафарбарлик шай-
лигини таъминлаш бўйича му-
қаддам белгиланган вазифалар 
ижроси ҳақида ҳам фикр юритил-
ди. Замонавий қурол-яроғ ва ҳар-

бий техника билан таъминлаш, 
мудофаа инфратузилмасини 
ривожлантириш, ҳарбий-ватан-
парварлик ишларини кучайтириш 
масалаларига алоҳида эътибор 
қаратилди.

Руслан Жақсилиқов ҳарбий 
хизматчилар ва пенсионерларни 
ижтимоий қўллаб-қувватлашни 

кучайтириш чора-тадбирлари ҳа-
қида гапирди.

Учрашув якунида Олий Бош 
қўмондон Мудофаа вазирига Қо-
зоғистон Республикаси Қуролли 
Кучлари салоҳиятини янада ри-
вожлантиришга қаратилган қатор 
вазифаларни белгилаб берди .

                 
 Akorda.kz.

ҚОЗОҒИСТОН ВА ХИТОЙ: ЎЗАРО САВДО 
МАСАЛАСИ МУҲОКАМАДА

Қозоғистоннинг Хитойдаги элчиси Шахрат Нури-
шев Хитой Халқ Республикаси Савдо вазирлиги таш-
қи савдони ривожлантириш бюроси директори Лю 
Дяньсюнь билан учрашди.

Томонлар Қозоғистон ва Хитой ўртасидаги савдо-иқ-
тисодий соҳадаги ҳамкорликнинг долзарб масалалари-
ни, шунингдек, ўзаро савдони ривожлантириш соҳасида 
алмашинувни чуқурлаштириш бўйича белгиланган ре-
жаларни муҳокама қилдилар.

Хитой томони Хитой Халқ Республикасининг ташқи 
савдога кўмаклашиш сиёсатининг жорий ҳолати ва 
тараққиёт истиқболлари, шунингдек, савдо-иқтисодий 
алмашинувни чуқурлаштиришга қаратилган қатор тад-
бирларни ўтказиш режалари ҳақида маълумот берди. 

Лю Дяньсюнь Хитойнинг 2024 йил 23-25 август кун-
лари Астана шаҳрида ўтадиган “Қозоғистон-Хитой то-
варлари кўргазмаси”га тайёргарликнинг бориши ҳақида 
маълумот берди. 

Учрашув якунида Лю Дяньсюнь Қозоғистон томони-
ни 2024 йил 25 сентябрда  Ханчжоу шаҳрида ўтадиган 
“3-Дунёвий рақамли савдо кўргазмаси”га таклиф қилди.

“БАДАСТИР МАКТАБ”: АЖРАТИЛАДИГАН 
МАБЛАҒ МИҚДОРИ ЎЗГАРАДИ

 “Бадастир мактаб” лойиҳаси бўйича Астана ва 
Алмати шаҳарларига ажратиладиган маблағлар қис-
қартирилиб, бошқа вилоятларга берилади.

 Молия вазирлигининг жамоатчилик муҳокамасига 
қўйилган Ҳукумат қарорига ўзгартиришлар киритиш 
тўғрисидаги ҳужжат лойиҳасида 2024-2026 йилларга 
мўлжалланган республика бюджетига шу мазмундаги 
ўзгартиришлар киритиш назарда тутилган.

ОНЛАЙН КРЕДИТНИ ТАҚИҚЛАШ 
ТЎҒРИСИДА ПЕТИЦИЯ ЭЪЛОН ҚИЛИНДИ
“Хақ-Назар” жамоат жамғармаси ходимлари мам-

лакатда онлайн кредитлашни тақиқлашни сўрамоқ-
да. Петиция epetition.kz сайтида чоп этилди.

Петиция муаллифларининг фикрича, қозоғистонлик-
лар молиявий хизматларни рақамлаштиришнинг бундай 
турига ҳали тайёр эмас.

“Онлайн кредитлардан фойдаланишнинг осонлиги 
аҳолининг заиф қатламлари орасида қарз юкининг оши-
шига ва молиявий беқарорликка олиб келади. Юқори 
фоиз ставкалари ва ноаниқ кредит шартлари кўпинча 
одамларнинг қарзга ботишига олиб келади. Онлайн 
кредитлар қарзга тушиб қолишдан ташқари, фирибгар-
лик, ўғирлик ва товламачилик каби қарз билан боғлиқ 
жиноятларнинг кўпайишига олиб келади”, дейилади 
хабарда.

Шунингдек, петициянинг тушунтиришида айтилиши-
ча, ҳарбий хизмат шароитида онлайн кредит олишга 
мажбурлаш ва молиявий суиистеъмол қилиш воситаси-
га айланади.

Муаллифлар нафақат онлайн кредитлар беришни 
тақиқлашни, балки микрокредитлар соҳасидаги қонун-
чиликка риоя этилиши устидан назоратни кучайтиришни 
ҳам талаб қилмоқда.

Петиция 6 сентябрга қадар жамоатчилик муҳокама-
сига қўйилади. Ҳозирда у 581 марта кўрилди, лекин ҳеч 
ким изоҳ қолдирмади.

ЭЛЕКТР ЭНЕРГИЯСИ 
НАРХЛАРИ ОШАДИМИ?

ҚР Энергетика вазирлиги электр энергияси тариф-
ларига ўзгартиришлар киритиш тўғрисида буйруқ 
тайёрлади.

Ўзгартиришлар 1 сентябрдан бошлаб киритилади ва 
қуйидаги компанияларда амалга оширилади:

- “Евроосиё энергия корпорацияси”
- “Астана-энергия”
- “Қозоғистон алюминий”
- “Степногорск ИЭС”
- “Жанажол ГТЭП”
- “3-Энергоорталық”
- “ТНК “Казхром”. 
Буйруқда нархларнинг ошиши электр энергиясини 

ишлаб чиқариш учун асосий харажатлар, хусусан, ёқил-
ғи харажатлари, жумладан, транспорт, нархларнинг 
ошиши, иш ҳақи ва ускуналарнинг таъмирга муҳтожлиги 
билан боғлиқлиги айтилди.

ТУРКИЯДА ҚОЗОҒИСТОН 
КИНОСИ ҲАФТАЛИГИ

Қозоғистоннинг “Деярли паҳлавон” комедияси 
Туркиядаги 80дан ортиқ кинотеатрларда намойиш 
этилади. Бу ҳақда qazaqstan.tv хабар берди.

Бунгача қозоқ киноларидан турк тилига фақат тари-
хий фильмлар таржима қилинган, ёшлар учун комедия 
фильми илк бор намойиш этилмоқда. Томошабинлар 
фильмни юқори баҳоладилар. Унда онаси қисқа вақт 
ичида уйлантирмоқчи бўлган Дамир исмли йигитнинг 
бошидан кечирган  қизиқарли воқеалари баён этилган.

                    
     24.kz.

Янги иншоот барпо этиш, тур-
кий оламининг маънавий ва са-
йёҳлик марказини ривожланти-
ришга ҳисса қўшиш истагидаги 
сармоядорлар сони ортиб бор-
моқда. Ҳар бир бино меъмор-
ларнинг рухсати билан барпо 
этилмоқда. Бу масалани вилоят 

ҳокими Дархан Сатибалди ўз на-
зоратига олган. Навбатдаги йи-
ғилишда янги лойиҳалар тақдим 
этилди.

– Янги лойиҳаларни амалга 
ошириш ташаббусларини қўл-
лаб-қувватлаймиз. Туркистон 
шаҳрида барпо этиладиган янги 

биноларда шарқона ва миллий 
меъморчилик нақшлари ўз ак-
сини топиши керак. Шунингдек, 
қурилишни бошлаган сармоя-
дорлар махсус иш режасини 
тасдиқлаб, вазифани ўз вақтида 
бажаришлари шарт, – деди Дар-
хан Сатибалди.

Мажлисда қатор янги лойиҳа-
лар тақдимоти ўтди. Шу жумла-
дан, “Маъмурий-ишбилармонлик 
маркази”да бизнес марказлари 

ва ижтимоий соҳа иншоотларини 
қуриш юзасидан таклифлар бил-
дирилиб, бинолар макетлари на-
мойиш этилди. Шунингдек , “Янги 
шаҳар” ҳудудида уй-жой қуриш 
бўйича таклифлар ҳам кўриб 
чиқилди. “Дўстлик уйи” ,“Санъат 
музейи» ва “Ҳунармандлар мар-
кази”нинг лойиҳаси ҳам муҳока-
ма қилинди. 

Вилоят ҳокимининг 
матбуот хизмати.

Шу тариқа Қозоғистон терма 
жамоаси тўрт йиллик турнирни 
етти медаль билан якунлади.

Олимпиаданинг биринчи куни-
да Елдўс Сметов дзюдо бўйича 
60 кг. вазн тоифасида мамла-
катга илк олтин медални тақдим 
этди.

Кумуш совринни гимнастика 
бўйича Нариман Қурбанов, юнон-
рум кураши бўйича 77 кг. вазнда 
Демеу Жадираев ва бокс бўйича 
80 кг. вазнда юрт шарафини ҳи-
моя қилган Нурбек Ўралбай қўлга 
киритди.

Жамоавий ўқ отиш бўйича 

Ислам Сатпаев ва Александра 
Ле (10 метрдан тўппончадан ўқ 
отиш), дзюдо бўйича 66 кг. вазн 
тоифасида Гусман Қирғизбаев ва 
бокс бўйича хотин-қизлар ўрта-
сида 51 кг. вазн тоифасида юрт 
шарафини ҳимоя қилган Назим 
Қизайбай бронза медаллари со-
ҳиби бўлишди.

Эслатиб ўтамиз, Токио Олим-
пиадасида Қозоғистон терма жа-
моаси 8та бронза медали билан 
чекланган эди.

2016 йилда Рио Олимпиада-
сида 26 спорт тури бўйича 104 
нафар спортчи иштирок этиб, 

қозоғистонликлар жами 17та 
медаль (3та олтин, 5та кумуш, 
9та бронза) қўлга киритганди. 
Мамлакат спорт тарихида кумуш 

ва жами медаллар сони бўйича 
рекорд кўрсаткичга эга  эди.

                           
 Inform.kz.

«Париж -2024»: Қозоғистон медаллар 
жадвалида 43-ўринда

Янги Қозоғистоннинг 
мустаҳкам қалқони

Франция пойтахти Париж шаҳрида ўтган 
Олимпиада ўйинлари якунига етди. Нати-
жада Қозоғистон терма жамоаси умумжа-
моа ҳисобида 43-ўринни эгаллади, 1та ол-
тин, 3та кумуш, 3та бронза медалини қўлга 
киритди.

НУРАФШОН 
МАНЗИЛЛАР 

ШУКУҲИ

Бугун Туркистон шаҳрининг янгиланган кўчаларидан юр-
сангиз, ҳаётимизнинг нақадар жўшқин, кўркам, салобатли 
бўлиб бораётганига, инсон шаъни, қадри улуғланаётганига 
гувоҳ бўласиз. Нафақат марказий кўчалар, шаҳарнинг тўрт 
томони, эски, янги шаҳар, деб аталувчи мавзелари, Аҳмад 
Яссавий мақбараси атрофи, марказий майдоннинг обод гў-
шаларга айланаётганидан баҳри дилингиз очилади. Янги 
аэропорт, темирйўл вокзали атрофида кўплаб сайёҳларни 
учратасиз.

Сиёсат ва иқтисодиёт

Минтақа раҳбари ушбу йўна-
лишдаги ишларни доимий назо-
рат қилиш ва жадаллаштиришни 
топширди. Топшириқни бажар-
маган туман, шаҳар ҳокимлари 
ҳамда масъул бошқарма зимма-
ларига хавфсизлик чораларини 
кучайтиришлари зарурлиги таъ-
кидланди.

Мажлисда вилоят фавқулод-
да вазиятлар департаменти 
раҳбари Асқар Тўлешовнинг 
маърузаси тингланди. Хуллас, 
тошқинга қарши 110 минг дона 
қоп, 8 минг тонна ёқилғи жам-
ғармаси ва аҳолига зарур озиқ-
овқат маҳсулотлари ва ичимли 
сув захирасини ҳозирлашга доир 
меморандум имзоланиб, 296 
дона муҳандислик техника шай 
ҳолатга келтирилган.

Девон йиғилишида, шунинг-
дек, минтақадаги таълим мас-
канларида жорий таъмир иш-
лари, қурилиши давом этаётган 
“Бадастир мактаб”ларда амалга 
оширилаётган ишлар ҳақида гап 
борди. Вилоят раҳбари сифатга 
эътибор қаратиб, иншоотларни 
муддатида тугатиш зарурлигини 
эслатди.

Вилоятда “Бадастир мактаб” 
Миллий лойиҳасини амалга 
ошириш доирасида 2023-2025 
йилларда 49 минг ўринли 63та 
мактаб қуриш режалаштирилган.

ТОШҚИННИНГ ОЛДИНИ ОЛИШ
МАСАЛАСИ ПУХТАЛАНДИ

Республика даги обикор 
экин майдонларнинг тўртдан 
бир қисми Туркистон минтақа-
си улушида. Шу боис, оқар сув 
масаласи вилоят хўжаликла-
ри учун муҳим ҳисобланади. 
Чордарада вилоят ҳокимининг 
ўринбосари Бейсенбай Тажи-
баев раислигида мажлис ўтди.

– Вилоятимизнинг жанубий ҳу-
дудларини оқар сув билан таъ-
минлаш “Дўстлик”, “Зах”, “Хоним” 
ҳамда “Катта Келес” трансчегара-
вий магистрал каналларига тобе. 
Жорий йил эҳтиёжга кўра, сув 
мунтазам равишда берилмоқда. 
Бироқ, тақчиллик юз бериш эҳти-
моли мавжуд. Сизлар билан  ушбу 
масалаларни  муҳокама қилиш ва 
ечимини топишга  ҳаракат қила-
миз. Шу боис, биринчи навбатда 
ишни Чордара туманидан бош-
лаяпмиз. Кейинги навбатда Жети-
сай ва Мақтаарал туманларидаги 
“Қазсушар” муассасаси томонидан 
юзага келган масалаларни ҳал қи-
ламиз. “Суғориш дренаж тизимла-
рини шакллантириш лойиҳаси” қу-
рилишининг сифатини ишчи гуруҳ 
аъзолари билан муҳокама қилишга 
тайёрмиз, – деди вилоят ҳокими 
ўринбосари.

Хўжаликлар илгари сурган  ма-

салалар кўриб чиқилди. Яъни, 
оқар сувнинг қимматлашуви, ҳосил 
турига қараб, суғориш меъёрлари 
бўйича олиб борилаётган ишлар 
муҳокама қилинди.

Тадбирда вилоят қишлоқ хўжа-

лиги бошқармаси раҳбари ўрин-
босари Ермухаммед Қуралбеков 
маъруза қилиб, туман ҳудудида 
амалга оширилаётган ишларга 
тўхталди.

СУВ МАСАЛАСИ
МУҲОКАМАДА 

� Вилоят ҳокимининг матбуот хизмати хабар қилади: 

Унда энг яхши ҳунармандчилик 
буюмлари тавсия қилиниб, оқин-
лар айтишуви, урф-одатларни 
тарғиб этувчи саҳналар намойиш 
этилади. Минтақамизнинг сайёҳ-

лик салоҳияти таништирилади. 
Концерт дастури намойиш эти-
лади. Бу ҳақда вилоят ҳокими 
Дархан Сатибалди маълум қилди. 
Минтақа раҳбари режали тадбир-

лардан ташқари, алоҳида шаклда-
ги ғоя ва таклифлар зарурлигини 
айтди.

Тадбирда вилоят маданият 
бошқармаси раҳбари Азимхан 
Қўйлибаев маъруза қилиб, айрим 
режаларга тўхталди. Анъанавий 
“Өнерлі өлке” вилоят санъат фес-
тивалига ўзгартиришлар киритил-
ди. Туман, шаҳар санъаткорлари 
ўтган йилгидек уч кун эмас, икки 
кун давомида вилоят марказида 
истеъдодларини намойиш этади. 
Шунингдек, байрам тадбирлари-
дан ташқари, кузда мамлакат ҳам-
да хорижлик олимлар иштирокида 
“Хожа Аҳмад Яссавий меросига 
янгича назар” мавзуида халқаро 
анжуман, республика “Туркистон 
овози” қўшиқлар танлови, шунинг-
дек, Республика куни арафасида 
анъанавий “Voice of Turan” халқа-
ро қозоқ хонандаларининг танло-
ви ўтказилади.

КЎЧМАНЧИЛАР ЎЙИНЛАРИНИ 
САНЪАТКОРЛАР ҚЎЛЛАБ-ҚУВВАТЛАЙДИ

Жорий йил сентябрь ойида Астана шаҳрида V-Жаҳон кўч-
манчилар ўйинлари ўтади. Мазкур тадбирда спортчилардан 
ташқари, вилоятимиз санъаткорлари ҳам иштирок этади.

Туркистон вилояти ҳокими-
нинг топшириға кўра, жорий 
йилда “Минтақавий бандлик 
харитаси” доирасида 118900 иш 
ўрни яратиш режаланган.

Мазкур лойиҳа доирасида йил 
бошидан буён 68500 одам аҳоли 
бандлигини таъминлаш тадбир-
ларида иштирок этиб, уларнинг 31 
минг нафари доимий иш ўрнига 
эга бўлди ва бугунги кунда режа 
58 фоизга бажарилди. Бу ҳақда 
вилоят бандликни мувофиқлашти-
риш ва ижтимоий дастурлар бош-
қармаси раҳбари Асия Темирбаева 
маълум қилди.

1500 нафар ишсиз фуқаро мил-
лий лойиҳа ва концепциялар бўйи-
ча иш билан таъминланди. Бундан 
ташқари, жорий йилнинг бошида 

янги бизнес лойиҳаларни амалга 
ошириш учун 5388 кишидан ариза-
лар тушди, комиссия қарорига му-
вофиқ 1783 кишига грант ажратил-
ди. Шунингдек, 2024 йил 1 август 
ҳолатига кўра, 14 160 оилага, яъни 
84 860 кишига мақсадли ижтимоий 
ёрдам кўрсатилди. 

2023 йилнинг тегишли даврига 
нисбатан вилоятда кам таъминлан-
ган фуқаролар сони 41,9 фоизга 
камайди. Минтақадаги ногирон 
фуқароларни ижтимоий қўллаб-
қувватлаш учун барча даражадаги 
бюджетлардан 13,4 миллиард тен-
ге ажратилди.

Брифинг ВИЛОЯТДА 120 МИНГГА 
ЯªИН ИШ УРНИ ЯРАТИЛАДИ

Кейинги йилларда Қозоғистон нафа-
қат ички сиёсатда, балки ташқи алоқа-
ларда, халқаро доираларда ҳам улкан 
ютуқларга эришмоқда. Мамлакатимиз 
халқаро муносабатларнинг тенг ҳуқуқли 
субъекти сифатида, минтақа ва дунё-
вий даражада фаол ташқи алоқаларни 
йўлга қўйиб, хорижий ҳамкорлар билан 
ўзаро манфаатли муносабатларни ри-
вожлантирмоқда. Айниқса, Марказий 
Осиё минтақасидаги мамлакатлар, ху-
сусан, қўшни Ўзбекистон Республикаси 
билан ҳар томонлама ҳамжиҳатликни 
йўлга қўяётгани, ўзаро савдо, иқтисо-
дий, таълим ва ижтимоий соҳалардаги 
алоқаларни мустаҳкамлаб бораётгани 
– кўп асрлик ўтмишга эга дўстона му-
носабатларда янги, ўзига хос тарихий 
даврни бошлаб бермоқда.

Ахир яқин-яқингача ҳам бу икки мамла-
катнинг қўшничилик, қардошлик алоқала-
ри бир зайлда эмас эди. Мустақилликнинг 
дастлабки йилларидан то 2017 йилгача 
Ўзбекистон ва Қозоғистон ўртасидаги 
зиддиятли, таранг ҳамда салбий муноса-
батлар бир неча бор ўзаро умумий чега-
раларнинг ёпилиши ва икки томонлама 
ҳамкорлик ришталарининг чигаллашувига 
олиб келди. Қанчалик хаспўшламайлик, 
ўзбекларда ёзилган “ўзаро ҳамкорлик, 
яқин қўшничилик, бирордарлик”, “қўшничи-
лик – минг йилчилик” деган жимжимадор 
сўзлар фақатгина ўша қоғозларда қолиб 
кетганди. Амалда эса, у ёки бу соҳада 
битим ҳамда келишувларга эришилган 
куннинг эртасигаёқ сарҳадлар ёпилар, 
оддий одамларнинг чегарадан ўтиши учун 
турнақатор навбатлар сунъий тарзда яра-
тиларди. Ҳозир эса, вазият буткул ўзгача.

ҲАМКОРЛИКДА
 ҲИКМАТ КЎП

 Сўнгги йилларда Ўзбекистон нафақат 
қўшни давлатларга, балки дунёга очилди, 
сиёсий, иқтисодий, ижтимоий ислоҳотлар 
марказига айланди. Икки мамлакат раҳ-
барларининг саъй-ҳаракатлари билан яқин 
қўшничилик, қуда-андачилик янада мус-
таҳкамланди. Ўзбек эли билан миллиард-
лаб долларга тенг сармоявий шартнома 
ҳамда келишувлар имзоланди. Бунинг 
натижасида Қозоғистон Ўзбекистоннинг 
учинчи йирик ташқи савдо ҳамкорига 
айланди. Агар 2023 йилнинг ўзидаги бу 
икки давлат ўртасидаги товар айирбош-
лаш ҳажмини таҳлил қилиб кўрсак, бу 
гапимиз аниқ-равшан намоён бўлади. 
Ўтган йили мамлакатларимиз ўртасидаги 
ўзаро товар айирбошлаш 4,4 миллиард 
АҚШ долларини ташкил этди. Бугунги 
кунда Ўзбекистонда 1250дан ортиқ Қозо-
ғистон корхонаси, Қозоғистонда эса ўзбек 
сармояси иштирокида 1400дан ортиқ ком-
пания фаолият кўрсатмоқда.

Қозоғистон-Ўзбекистон ҳамкорлигини 
ривожлантиришнинг устувор йўналишла-
ридан бири – транспорт коммуникацияла-
ри соҳасидир. Мамлакатларимиз автомо-
биль ва темир йўллари ўзаро интеграция-
лашган. Ушбу муҳим алоқа тармоғи учинчи 
давлатлар учун транзит вазифасини 
ўтаяпти. 2023 йилда темирйўл соҳасида 
халқаро ташиш ҳажми 23,46 миллион тон-
на, автомобиль транспортида 2,1 миллион 

тонна, ҳаво транспортида эса 90 минг тон-
нани ташкил этди. Бу саъй-ҳаракатларга 
қўшимча туртки бериш мақсадида қўшма 
“Халқаро саноат кооперацияси маркази” 
ташкил этилди.

Бундан ташқари, давлат чегаралари-
ни делимитация ва демаркация қилиш 
масалалари бўйича улкан келишувларга 
эришилди. Хусусан, 2017 йилнинг ноябрь 
ойида Ўзбекистон ҳамда Қозоғистон томо-
нидан Давлат чегараларининг туташган 
нуқтаси ҳудуди ҳақида шартнома имзолан-
ди. Унинг имзоланиши икки мамлакат ўр-
тасидаги давлат чегарасини халқаро-ҳуқу-
қий расмийлаштиришнинг босқичларидан 
бирини тўла якунлаш имконини берди.

Икки давлат халқаро сиёсат масала-
ларида бир-бирини қўллаб-қувватлаб, 
халқаро ташкилотлар – БМТ, ШҲТ, МДҲ, 
Иқтисодий ҳамкорлик ташкилоти, Ислом 
ҳамкорлик ташкилоти, Туркий давлатлар 
ташкилоти, Оролни қутқариш халқаро 
жамғармаси ва бошқа ташкилотлар дои-
расида самарали ҳамкорлик қилмоқда. 
Минтақавий ва халқаро аҳамиятга молик 
кўплаб масалалар юзасидан томонлар-
нинг кўз қараши бир-бирига жуда яқин.

БИРДАМЛИК САРИ 
ЯНГИ ҚАДАМЛАР

Кези келгани учун иқтисодий алоқалар-
ни кенгайтиришга қаратилган чора-тад-
бирларни ҳам келтирмоқ ўринли. Инчунун, 
2023 йилнинг январь ойида Ўзбекистон 
ва Қозоғистон ҳукуматлари АҚШ билан 
ҳамкорликда қатор лойиҳаларни қўллаб-

қувватлаш учун беш йил ичида ками-
да 1 млрд. долларга тенг маблағларини 
жалб этиш мақсадида “Марказий Осиё 
сармоявий ҳамкорлиги” ташаббусини 
йўлга қўйди. “C5+1” платформаси орқали 
амалга оширилаётган ушбу ташаббус Мар-
казий Осиё мамлакатлари иқтисодиётини 
мустаҳкамлаш ва ўсишини таъминлаш 
мақсадида савдо-сотиқни ошириш, маж-
муавий ривожланишни рағбатлантириш ва 
кўп томонлама алоқаларни чуқурлашти-
риш учун барча мавжуд имкониятлардан 
фойдаланишда муҳим ўрин тутади. 

Мазкур ўзаро манфаатли ҳамкорликни 
мустаҳкамлаш, кечаётган ислоҳотларни 
янада жадаллаштириш мақсадида Ўзбе-
кистон Республикаси Президенти Шавкат 
Мирзиёев Қозоғистон Республикаси Пре-
зиденти Қасим-Жўмарт Тўқаевнинг такли-
фига биноан жорий йилнинг 7-9 август кун-
лари давлат ташрифи билан Қозоғистонда 
бўлди. Ташриф дастурига мувофиқ, икки 
мамлакат раҳбарларининг музокаралари 
ва Президентлар раислигида Олий дав-
латлараро кенгашнинг биринчи йиғилиши, 
Ўзбекистон билан Қозоғистон ўртасидаги 
стратегик шериклик ва иттифоқчилик 
муносабатларини янада чуқурлаштириш 
масалалари, халқаро ва минтақавий кун 
тартибининг долзарб жиҳатлари кўриб чи-
қилиши кўзда тутилган эди. 

Эътиборлиси, давлат ташрифи доира-
сида Қозоғистон пойтахтида ишбилар-
монлик ва маданият тадбирлари ташкил 
этилди. Буюк ўзбек шоири ва мутафаккири 
Алишер Навоий ҳайкали очилди. 

ҚЎШНИЧИЛИК – 
ЎЗБЕКИСТОН-

Туркистон вилоятида тошқиннинг олдини олиш масаласи доимо 
диққат марказида. Ушбу тадбирлар белгиланган режа асосида амалга 
оширилмоқда.

Вилоят ҳокими Дархан Сатибалди раислигида ўтган девон мажли-
сида ушбу мавзу атрофлича муҳокама қилинди.



Ўзбекистон Миллий телерадиокомпаниясининг “Ёшлар” телеканали таклифи-
га кўра, Ўзбекистон халқ ҳофизи Фахриддин Умаровнинг хотирасига бағишлан-
ган “Унутмоқ осонмас...” дастурини суратга олиш жараёнида бир гуруҳ қозоғис-
тонликлар – ҚР Парламент Мажлисининг собиқ депутати Фахриддин Қоратоев, 
таниқли тадбиркор Акром Анорметов ва камина иштирок этдик. 

Касбим – фахрим!

Ўзбекистон Президенти 9 август куни Ас-
тана шаҳрида бўлиб ўтган Марказий Осиё 
давлатлари раҳбарларининг навбатдаги 
Маслаҳат учрашуви ва “Марказий Осиё + 
Япония” мулоқотининг биринчи саммитида 
ҳам иштирок этди.

ТУРИЗМ, ТАЪЛИМ
ВА ЁШЛАР 

Икки томонлама ҳамкорликнинг яна 
бир истиқболли йўналиши – бу туризмдир. 
Давлатларимизнинг географик жиҳатдан 
яқинлиги, шунингдек, улкан тарихий-мада-
ний мерос ва сайёҳлик имкониятлари мав-
жудлигини инобатга олган ҳолда томонлар 
ягона сайёҳлик брендини яратиш ва соҳа 
кластерларини ташкил этиш масаласини 
кўриб чиқмоқда. 2021 йил январь ойида 
Ўзбекистон ва Қозоғистон ўртасида ўзаро 
сайёҳлик оқимини кўпайтиришни назарда 
тутувчи “Йўл харитаси” ишлаб чиқилди. 
Ўзаро сайёҳлик оқимини кўпайтириш йў-
налишидаги ишлар самараси  ўлароқ, 
мамлакатимизга келаётган ўзбекистонлик 
сайёҳлар сони изчил ортиб бормоқда. Хусу-
сан, қўшни давлатдан юртимизга келаётган 
сайёҳлар сони сўнгги уч йилда бир неча 
бараварга ошган.

Шунингдек, таълим, ёшлар сиёсати 
масалалари икки давлат ўртасида муҳим 

босқичга кўтарилди. Ўзбекистондаги қо-
зоқ миллати вакилларининг ўз она тилини 
асраб-авайлаши учун барча шароитлар 
яратилди. Хусусан, республикада 400та 
мактабда қозоқ тили ўқитилади, 162та мак-
табда таълим фақат қозоқ тилида ташкил 
этилган. Қозоқ тилида олий ва касб-ҳунар 
таълими олиш учун Низомий номидаги 
Тошкент давлат педагогика университети, 
Қорақалпоқ давлат университети, Гулистон 
давлат университети, Нукус, Жиззах ва 
Навоий давлат педагогика институтларида 
қозоқ тили ва адабиёти факультети ва ка-
федралари мавжуд. Олий таълим соҳасида 
икки мамлакат университетлари ўртасида 
ҳамкорлик бўйича 280дан ортиқ шартнома 
ва меморандумлар тузилган. 

Ўзбекистонда ҳар йили Қозоғистон олий 
ўқув юртларининг кўргазма ва ярмаркалари 
– Қозоғистон таълими кунлари ўтказилади. 
Уларда маҳаллий консалтинг компания-
лари кўмагида Қозоғистоннинг 40га яқин 
университетлари вакиллари иштирок этди. 
Шунингдек, Ўзбекистон ва Қозоғистон олий 
ўқув юртлари ўртасида 4та қўшма таълим 
дастури амалга ошириляпти ва уларда 

188 нафар талаба таҳсил олмоқда. Бундан 
ташқари, икки мамлакат Фанлар академия-
лари ўртасида самарали ҳамкорлик йўлга 
қўйилган. У анъанавий тарзда ихтисос-
лашган институтлар даражасида амалга 
оширилади. 

Модомики гап ёшларнинг таълим-тар-
бияси хусусида бораркан, шу ўринда яқин-
да Қозоғистоннинг Астана шаҳрида икки 
қардош мамлакатнинг билимли ёшлари 
ўртасида илк маротаба ўтказилган “Zakovat 
Asian Cup” зукколар ўйинини ҳам алоҳида 
таъкидламоқ жоиз. Ўзбек-қозоқ мазкур ўйин 
орқали янада яқинлашди, ёшлар бир мақ-
сад йўлида бирлашди. Ўша куни “Заковат” 
фақатгина ўйин эмас, халқларни, миллат-
ларни бирлаштирувчи кучга айланди. Ҳар 
икки мамлакат мухлисларининг жўшқин 
қўллаб-қувватлашлари остида ўтган шид-
датли баҳс якунида Ўзбекистон терма жа-
моаси ғолиб бўлди. 

СИНОВЛАРДА ТОБЛАНГАН 
ҚАРДОШЛИК 

Дунёвий пандемия даврида минтақа раҳ-
барларининг ўзаро ёрдам ва коронавирус 
тарқалиши оқибатларини юмшатиш бўйича 
амалга оширган қўшма чора-тадбирлари 
ҳам – ўзбек-қозоқ миллатларининг қардош-
лиги нечоғлик мустаҳкам эканини яна бир 

карра исботлади. Пандемияга қарамай, 
юрт раҳбарларининг доимий мулоқоти таъ-
минланди. COVID-19 инфекциясига қарши 
курашда тиббиёт соҳасида ахборот ва таж-
риба алмашинуви, ўзаро гуманитар ёрдам 
кўрсатиш, чегараларда юкларнинг узлуксиз 
ҳаракатланишини йўлга қўйишга эришилди. 
Бу эса минтақада дунёнинг бошқа дав-
латларига нисбатан коронавирус билан 
касалланиш ва унинг натижасидаги ўлим 
сонининг камлигини таъминлаш имконини 
берди.

Албатта, турли синов ва офатлар, инсон-
ларни, халқларни жипслаштирган. Сардоба 
сув омборидаги тўғон ўпирилиши натижа-
сида юзага келган талофатларни енгишда 
ҳам биргаликда, бирдамликда ҳаракат қи-
линди. Ана шу оғир дамларда ҳар икки дав-
латнинг бағрикенглиги, инсонпарварлиги, 
саховати яна бир бор синовдан ўтди. 

Хуллас, минтақадаги икки йирик дав-
лат – Қозоғистон ва Ўзбекистон Марказий 
Осиёда қатор интеграциявий лойиҳаларни 
биргаликда амалга оширишга қарор қи-
лишди. Бу ниҳоятда муҳим сиёсий жараён. 
Негаки, Марказий Осиё геостратегик ҳудуд. 
Бу ерда бошқа кучлар ўз манфаатини из-
лайди. Тарихимизга эътибор қаратсак, бун-
дай бир геосиёсий даврда давлат қуриш 
ва уни иқтисодий, сиёсий жиҳатдан сақлаб 
қолиш у қадар осон бўлмаган. Тараққиётдан 
ортда қолмасликнинг ягона йўли – минтақа 
бирлигидир. Фақат бирлик ва қардошлик 
ғояларини амалга ошириш шароитидагина 
иқтисодиётимиз кўтарилади, сиёсатимиз 
обрў топади. Айниқса, минтақамиз кела-
жаги икки қардош давлат  – Ўзбекистон ва 
Қозоғистоннинг олиб борадиган сиёсатига, 
улар ўртасидаги ҳамжиҳатликка кўп жиҳат-
дан боғлиқ.

Баҳром СОБИТОВ,
Қазиғурт туманининг 

Фахрий фуқароси.

Бошловчи Муҳаббат Ҳамрое-
ва дастлабки сўзни ҳофизнинг 
шогирди, Ўзбекистонда хизмат 
кўрсатган маданият ходими, та-
рих фанлари доктори, профессор 
Ҳожиакбар Ҳамидовга берди.

– Ўзбек миллий қўшиқчилик 
санъати ривожига улкан ҳисса 
қўшган, ўз услуби ва мактабининг 
ихтирочиси, миллионлаб мухлис-
ларнинг қалбидан жой олган улуғ 
санъаткор Фахриддин Умаров 
таваллудига жорий йил 98 йил 
тўлмоқда. Бир умр устознинг ёни-
да юриш, унга муносиб шогирд 
бўлиш насиб этганидан бахтиёр-
ман. Бугунги тадбиримизга устоз-
нинг мухлислари, шогирдлари ва 
оила аъзоларини таклиф этган-
миз. Даврамизда Қозоғистондан 
келган меҳмонларнинг иштирок 
этаётгани – ўзбек қўшиқчилик 
санъати дарғаси Фахриддин Ума-
ров хотирасига чуқур ҳурмат ва 
эҳтиромнинг ёрқин намунасидир. 
Устознинг руҳлари шод, охиратла-
ри обод бўлсин, – деди у. 

Шундан сўнг Ўзбекистон халқ 
артисти Хайрулла Лутфуллаев, 
таниқли телесухандон Насиба 
Қамбарова, Ф. Умаровнинг шо-
гирдлари Ҳожимурод Умаров, 
Искандар Мирсоатов, Носир Мир-
заев, кенжа фарзанди, ҳуқуқ-
шунос  Жамолиддин Умаров-
лар ҳофиз ҳақидаги хотиралари-
ни сўзлаб беришди. Жумладан, 
Ф. Умаровнинг тўнғич шогирди 

Х. Лутфуллаев атоқли ҳофизнинг 
хотира тадбирини Қозоғистонда 
ҳам уюштиришни таклиф қилди.

–  Фахриддин Умаровнинг мух-
лислари Қозоғистонда ҳам кўп, – 
деди жамоат арбоби Ф. Қоратоев. 
– Болалигимиздан ҳофизнинг “Эй, 
муҳаббат”, “Азиз ватаним”, “Онам 
дерман” каби қўшиқларини эши-
тиб улғайдик. Бу қўшиқлар ҳамон 
миллионлаб мухлисларнинг қал-
бида янграмоқда. Демак, бундай 
санъат дарғаларининг ижодий 
мероси қозоқ ва ўзбек халқлари-
нинг азалий дўстлигини мустаҳ-
камлашга хизмат қилаверади. 

Ўзим 1995 йили ҳофиз билан 
танишган эдим. Ўшанда Қорабу-
лоқда ташкил этилган концертга 
узоқ-яқиндан жуда кўп ихлос-
мандлар келишган. Шундан сўнг 
Қорабулоқ қишлоғида ҳофиз иш-
тирокида бир неча бор хайрия 
концертлари уюштирдик. 2003 
йили Буюк Ғалабанинг 58 йил-
лигига бағишлаб уюштирилган 
хайрия концертида иккинчи бор 
қатнашиб, икки халққа беқиёс ҳур-

матини намоён этгандилар. Устоз-
нинг маслаҳатлари, насиҳатлари 
шахсий ҳаётимда ҳам асқотди,  
дуоларини олиб, мақсадимга ет-
дим. Ф. Умаров лирика мактабини 
яратиб, халқнинг назарига тушган 
улуғ санъаткор. Бугунги кунда ёш-
ларимиз ҳофизнинг қўшиқларини 
ўрганишса, унинг давомчилари 
кўпайса, айни муддао бўлар эди. 

Шундан сўнг у ҳофизнинг ҳаёти 

ва ижоди ҳақидаги “Халқ ҳофизи. 
Эл фарзанди” китобини теле-
бошловчи М. Ҳамроевага тақдим 
этди.

Кўрсатув давомида СССР халқ 
артисти, тожик халқининг атоқли 
фарзанди Жўрабек Муродов ви-
деомурожаат қилиб, иштирокчи-
ларга оташин саломини йўллади. 
У Тожикистонда ҳам устознинг 
шогирдлари ва мухлислари жуда 
кўплигини билдирди. 

Тадбир якунида сўз олган сай-
рамлик таниқли хонанда Толиб-
бой Ниёзҳожиев устоз билан 1996 
йилда танишгани, сўнгра 2008, 
2011 йилларда Қозоғистонда Ф. 
Умаровга бағишлаб уюштирилган 
хотира тадбирлари унутилмас 
таассурот қолдирганини таъкид-
лади. 

Ёзувчи Рустамжон Умматов Ўз-
бекистонда хизмат кўрсатган ма-
даният ходими Ҳожиакбар Ҳами-
довнинг ҳаёти ва ижоди ҳақидаги 
“Унутмас мени боғим...” китобини 
иштирокчиларга совға қилди.

Кўрсатув давомида шогирд-
лари томонидан ижро этилган 
Ф. Умаров репертуаридаги “Эй, 
муҳаббат”, “Доғман”, “Гулдаста-
лар” каби қўшиқлар даврага файз 
киритди.

Сафарда бизга ҳамроҳлик қил-
ган сайрамлик таниқли тадбиркор 
Акром Орзиқуловдан мазкур тад-
бир ҳақидаги фикрини сўрадим. 
“Фахриддин Умаровдек улуғ санъ-

аткор хотирасига бағишланган 
учрашувда иштирок этишнинг ўзи 
улкан бахт. Авваламбор, таш-
килотчиларга миннатдорчилик 
билдираман. Қанийди, бизда ҳам 
қадриятларни улуғловчи, юксак 
маънавиятни тарғиб этувчи шун-
дай тадбирлар тез-тез  ўтиб тур-
са!”, деди.

Дарҳақиқат, “бирни кўриб фикр 
қил” , дейди доно халқимиз. Шак-
шубҳа йўқки, халқ ҳофизи Фах-
риддин Умаровнинг бой ижодий 
мероси нафақат Ўзбекистон, шу-
нингдек, Қозоғистон, Тожикистон, 
Қирғизистон ва Туркманистонда 
яшовчи қардош халқларнинг муш-
тарак мақсадларни амалга оши-
риш, ҳамжиҳатлик ва дўстлик ало-
қаларини янада мустаҳкамлаш 
ҳамда ривожлантириш учун хиз-
мат қилаверади. 

З. МЎМИНЖОНОВ.
Тасвирларда: кўрсатувдан 

лавҳалар. 

Ота изидан...
“Ҳунар – ҳунардан ризқинг 

унар”, дейди доно халқимиз. Сар-
тарошлик касбини улуғлаб, ота 
ишини давом эттираётган Исоқжон 
Расулматов (тасвирда) 1981 йили 
8 октябрда Шимкент шаҳрининг 
Сайрам даҳасида туғилиб, 108-сонли 
Ҳамза номли мактабда, сўнг касб-ҳу-
нар билим юртида таҳсил олди. 

Ўрдабоши туманида 3-вилоят кутубхо-
начилар анжумани ўтди. Туман марказлаш-
тирилган кутубхонасида ўтган тадбир очиқ 
осмон остидаги китоблар кўргазмасини та-
ништиришдан бошланди. 

Кутубхоначилар йиғинида бастакор, про-
фессор Бекжигит Сердали, таниқли журналист 
Роза Наримбетова бошлаган зиёлилар ҳамда 
туманлардаги ахборот-кутубхона марказлари 
ходимлари иштирок этди. 

“Фараб” кутубхонасининг  директори Жанат 
Шардарбекова минтақадаги 399та кутубхона-
нинг  бугунги шароитига тўхталди. Меҳмонлар 
кутубхона ишининг  элнинг бугуни ва келажак-
даги ўрни, китобхонларга хизмат кўрсатиш си-
фатини ошириш, мутолаа маданиятини юксал-
тириш ва тарғиб қилиш масалалари юзасидан 
фикр билдирилди. Ўзаро тажриба алмашиш, 
кутубхоначиларнинг касбий маҳоратини янада 
оширишга оид тақдимотлар ўтказилди. Тадбир 
поёнида Ўрдабоши туманининг  энг яхши кутуб-
хоначилари тақдирланди.

Вилоят ҳокимининг 
матбуот хизмати.

Орадан йиллар ўтиб, элга сидқи-
дил хизмат қилган, қўли гул сарта-
рош падари бузруквори Толибжон 
отага шогирд тушди. Бугунги кунда 
у ҳунари билан элга танилиб, ҳа-
лол меҳнати билан рўзғор тебрат-
моқда.

– Сартарошликни падари бузрук-
воримдан ўрганганман, – дейди у. 

– Мижозларга хизмат кўрсатишда 
биринчи галда, хушмуомалалик, 
ширин сўз керак. 

Исоқжон бахтли оила соҳиби, 
рафиқаси билан 4 фарзандни воя-
га етказмоқда.  

З. МЎМИНЖОНОВ.

КУТУБХОНАЧИЛАР 
АНЖУМАНИ ЎТДИ

МИНГ ЙИЛЧИЛИК
ҚОЗОҒИСТОН: 

унда Халқ ҳофизи, 
эл фарзанди хотирланди

 Дўстлик ришталари

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

Билимлар куни эшик қоқмоқда

Қозоғистон халқи Ассамб-
леяси аъзоси, Туркистон ви-
лоят ўзбек этномаданият 
бирлашмаси раиси Баҳодир 
Ирисметов раҳбарлигида 
кенгаш аъзолари, бир гуруҳ 
фаоллар Тулкибош туманига 
ташриф буюриб, жорий йил 
сентябрь ойи поёнида ўтади-
ган “Ўзбек тили, маданияти 
ва анъаналари“ байрамига 
тайёргарлик режаларини му-
ҳокама қилишди. 

Тадбир Туркистон вилояти 
ташкил этилганининг 6 йиллиги 
доирасида уюштирилган бай-
рам билан уйғунлашган ҳолда 
нишонланиши эътиборга молик. 

Тадбирда Тулкибош тумани 
ЎЭМБ раиси Журъат Аноров-
нинг бирлашманинг жорий йил-
ги фаолияти ҳақида маърузаси 
тингланиб, амалга оширилган 
эзгу ишлар эътироф этилди. Қу-
вонарли жиҳати, яқинда туман 
маданият уйи қошида ўзбек 
миллий чолғу асбоблари тўга-
раги ташкил этилган. 

Унда мактаб ўқувчилари иш-
тирок этиб, мусиқа ҳамда санъ-
ат сирларини пухта ўрганиб, 
ўз истеъдод ва салоҳиятини 
юзага чиқаришлари учун барча 
имкониятлар яратилганлиги 
таъкидланди.

Йиғинда туман фаолларидан 

Мирсобир Миразизов ва бир 
гуруҳ фахрийларга “Жанубий 
Қозоғистон” вилоят газетаси-
нинг ташаккурномаси ва эс-
далик совғалари топширилди. 
Учрашувда вилоят марказида 
ўтадиган тадбирда тулкибош-
ликларнинг фаол иштироки 
кутилаётгани ҳам алоҳида таъ-
кидланди.

Анжуман поёнида меҳмон-
лар Озодлик қишлоғидаги та-
рихий-маданий масканларни 
зиёрат қилишди.

 “Жанубий Қозоғистон”
 мухбири.

ТУЛКИБОШЛИКЛАР БАЙРАМДА 
ФАОЛЛИК КЎРСАТИШАДИ

Сайрам туманининг Қо-
рабулоқ қишлоғидаги “Сай-
рам” хусусий мактабида жо-
рий йилги ЯМТда иштирок 
этиб, давлат таълим гранти 
соҳиби бўлган битирувчи-
ларни тақдирлаш маросими 
ўтди.

2020 йилдан буён фаолият 
юритаётган ушбу масканда 
бугунги кунда 2 мингга яқин 
ўқувчи таҳсил олмоқда. Та-
рихга назар солсак, дастлаб-
ки йили бир ўқувчи давлат 
таълим гранти соҳиби бўлса, 
2022 йили бу кўрсаткич 19та-

га етиб, 2023 йили 26тани 
ташкил этди. Жорий йили  
ЯМТда иштирок этган 45 ўқув-
чининг 30 нафари юқори на-
тижага эришди. 

Қувонарлиси, битирувчи-
лар орасида Астана, Алмати, 
Павлодар каби ватанимиз-
нинг йирик шаҳарларидагина 
эмас, шунингдек, Малайзия,  
Туркия каби давлатларда таҳ-
сил олиш имкониятига эриш-
ганлар бор.

Тадбирда дастлаб сўз ол-

ган мактаб муассиси, ҚР Фах-
рий қурувчиси, Шимкент шаҳ-
ри ва Сайрам туманининг 
фахрий фуқароси, “Құрмет”, 
“Парасат” орденлари соҳи-
би Низомхон Сулаймонов 
тадбирга ташриф буюрган 
битирувчилар, уларнинг ота-
оналари ва педагоглар жа-
моасини мактаб тарихидаги 
улкан натижа билан қутлади.

– Бу – “НС” корпорациясига 
қарашли мактаблар орасида 
энг юқори натижа, – деди у. 
– Ишончим комилки, вилоят 
ва  туман миқёсида ҳам яхши 
кўрсаткич... Эндиги мақса-
дингиз – олий ўқув юртлари-
да ҳам чуқур билим олишга 
интилинг. Эл равнақи йўлида 
астойдил хизмат қилиш бахти 

ҳар бирингизга насиб этсин!
У, шунингдек, мазкур мак-

таб қурилиши тарихи ҳақида 
фикр юритиб, бугунги  на-
тижа залворли меҳнатнинг 
меваси эканини таъкидлади.  
Муассаса директори ҳамда 
химия фани устози Алиасқар 
Ядуллаев тадбирга ташриф 
буюрган ота-оналар, ўқитув-
чилар ва ўқувчиларни мактаб 
тарихидаги унутилмас кун би-
лан қутлади. Унинг айтишича, 
Наргиза Зокирова, Гулкарам 

Шожалилова, Рустамбек Қўч-
қоров, Достонбек Иззатул-
лаев, Шаҳризод Абдуғаффо-
ров, Динора Ҳабибуллаева, 
Гулмира Қурбоналиева, Али-
жон Хўжаназаров, Раъно Аб-
дукаримова, Баҳромжон Аҳ-
маджонов, Рашид Мавлонхў-
жаев, Баҳромжон Сайдазов 
каби устоз-мураббийлар  ёш-
ларга пухта билим беришда 
жонбозлик кўрсатишмоқда.

Тадбир мобайнида ўттиз 
нафар битирувчи муассис Ни-
зомхон Сулаймоновнинг мах-
сус совғаси – ноутбук билан 
тақдирланди. 

Битирувчилар номидан 
Шоҳсанам Абдуллажонова ва 
Беҳруз Тўхтамишевлар сўз 
олиб, ёш авлодга оталарча 

ғамхўрлик кўрсатаётган Ни-
зомхон Сулаймоновга, шу-
нингдек, мактаб жамоасига 
миннатдорчилик билдириш-
ди. 

Ота-оналар номидан сўзга 
чиққан Абдували Нишонов, 
Акмал Тожиметов, Шаҳноза 
Эргешовалар ўқувчиларнинг 
чуқур ва пухта билим олиш-
лари учун яратилган шароит-
ларга тўхталиб,  мактаб маъ-
муриятига самимий миннат-
дорчилик билдиришди.

– Икки йил аввал ушбу мак-
табни тамомлаган фарзан-
дим Сардорбек бугунги кунда 
Алмати шаҳрида тиббиёт 
институтида таҳсил олмоқда, 
– дейди Шаҳноза Эргешова. 
– Мана, жорий йили эса қизим 
Малика Павлодар шаҳридаги 
педагогика институтининг 
давлат гранти соҳибаси бўл-
ди. Ушбу масканда таҳсил 
олаётган яна икки фарзан-
димга омад кулиб боқиб, кел-
гусида улар ҳам юртимиздаги 
нуфузли олий ўқув юртлари 
талабаси бўлишига ишончим 
комил.

Мактаб таъсисчиси Тўлқин 
Сулаймоновдан янги ўқув 
йилига тайёргарлик ҳақида 
сўрадик.

– Албатта, битирувчи синф 
ўқувчиларини ЯМТга тайёр-
лаш нафақат бизнинг, шу-
нингдек, қишлоғимиздаги таъ-
лим масканларининг доимий 
эътиборидаги долзарб маса-
ла. Шунинг учун ҳам, мактаб 
маъмуриятининг қарорига 
кўра, жорий йилдан бошлаб 
“Сайрам” мактабининг ўқув-
чиларинигина эмас, балки Қо-
рабулоқ қишлоғидаги барча 
мактабларнинг ўқувчиларини 
мазкур тайёрлов гуруҳлари-
нинг машғулотларида ишти-
рок этиши учун имкон ярат-
дик. Бу ота-оналарнинг фар-
зандларига қўшимча таълим 
бериш учун сарфлайдиган 
харажатини тежайди. Зеро, 
ёшларимизнинг билимли ва 
тарбияли бўлиши биз учун 
муҳимдир.

Сайрам туман Маданият 
уйи санъаткорлари ижроси-
даги куй-қўшиқ ва рақслар 
тадбирга файз киритди.

З. МЎМИНЖОНОВ.
Тасвирларда: тадбирдан 

лавҳалар.

“САЙРАМ” МАКТАБИ: 
30та ДАВЛАТ ТАЪЛИМ ГРАНТИ

Обуначиларимиз орасида 

Эски Иқон қишлоғида ис-
тиқомат қилувчи зиёли Му-
сайҳа ота билан Сора ая 
Эргашевларнинг мустаҳкам 
ва ибратли оиласида қобил 
фарзандлари Файзулла, Гул-
жон, Жумадулла, Сайдулла, 
Саидаҳмад, Мирзаҳмад, Мир-
саид, Мирсиддиқ, Тўйжон 
тарбия топган.

 Улар шаҳардаги А. Навоий 
номли мактабда ўқиб, сўнг олий 
маълумотли бўлишган. Кўп 
йиллар моҳир ҳисобчи бўлиб 
ишлаган, шу соҳа ривожига 
муносиб ҳисса қўшган меҳнат 
фахрийси Мусайҳа ота 2005 йи-
ли 76 ёшида оламдан ўтди. Пи-
ри бадавлат хонадон соҳибаси, 
“Қаҳрамон она” унвони билан 
тақдирланган Сора Эргаш қи-
зи жорий йили 93 ёшга тўлди. 
Онахоннинг 90 йиллик тўйида 
иштирок этиб, фаол обуначи-
ларимиз, вилоят ўзбек этнома-
даният бирлашмаси раиси Ба-
ҳодир Ирисметов, фаоллардан 
Носир Ҳамроқулов ва Шокир 
Султонқуловлар билан бирга 
қутлаганимиз ёдимда. 

Улкан оиланинг тўнғич фар-
занди, газетамизнинг фаол 
жонкуяри Файзулла Мусайҳа 
ўғли 75 ёшни қаршиламоқда. У 
1949 йили 20 сентябрда туғил-
ган. А. Навоий номли мактабни 
1966 йили аълога тамомлаб, 
Алмати шаҳридаги политех-
ника институтида муҳандис-
қурувчи ихтисослиги бўйича 
таҳсил олди. Меҳнат фаолияти 
давомида Тошкент политехника 
институтини ҳам тамомлади. 
Меҳнат фаолиятини 1971 йили 
Туркистон шаҳридаги қурилиш 
конструкциялари ва деталлари 
комбинатида техник лавозими-
да бошлаб, уста, бош муҳандис 
ва бир неча йирик цехларнинг 
бошлиғи лавозимларида меҳ-
нат қилди. 1988 йили янги-
дан қурилиб, фойдаланишга 
топширилган гипс бентонит 
заводига раҳбарлик қилди. Тур-

кистон шаҳрининг 1500 йиллик 
юбилейини халқаро даражада 
ўтказиш, шаҳар ободончилиги 
ҳамда биринчи айланма йўл қу-
рилишига муносиб ҳисса қўш-
ди. 2012 йилдан нафақада. Умр 
йўлдоши Аяжон Абдулҳақ қизи 
билан қобил фарзандлар Гул-
баҳор, Шоҳида, Малика, Ҳаби-
булла, Зиёдаларни тарбиялаб, 
олий маълумотли қилди.

Сора аянинг ўртанчи ўғли 

Саидаҳмад ҳам жорий йил 20 
сентябрда 60 ёшга тўлади. Ота 
изидан бориб, ҳисобчи ихти-
сослигини танлади. А. Навоий 
номли мактабни, сўнг Тош-
кентдаги савдо техникумини 
бухгалтер ихтисослиги бўйича 
тамомлади. Падари бузрукво-
ри Мусайҳа Эргаш ўғли каби 

моҳир ҳисобчи бўлиб етиши-
шида устози Сайфулла Қулме-
тов ҳамда “Карвонсарой” МЧБ 
асосчиси Баҳодир Ирисметов-
ларнинг ҳиссаси улкан. 

Саидаҳмад Мусайҳа ўғли 
умр йўлдоши Зулфия Зайнид-
дин қизи билан фарзандлари 
Зафар, Собиржон, Севаралар-
нинг барчасини олий маълу-
мотли этиб тарбиялаган. Саи-
даҳмад Эргашев “Карвонсарой” 
МЧБда асосий хизмати билан 
биргаликда вилоят ўзбек этно-

маданият бирлашмаси идораси 
ҳужжатларини тайёрлашдек 
жамоатчилик ишига ҳам ҳисса 
қўшмоқда.

Ш. МАДАЛИЕВ.
Тасвирларда: Файзулла Му-

сайҳа ўғли; Саидаҳмад Мусай-
ҳа ўғли; Сора ая оила давра-
сида.

СОРА АЯНИНГ ҚОБИЛ 
ФАРЗАНДЛАРИ

P.S: Туркистон вилоятидаги энг кекса ва муҳтарам 
онахонлардан бўлган 93 ёшдаги Сора Эргаш қизи 75 ва 60 
ёшларни қаршилаётган Файзулла, Саидаҳмад исмли фар-
зандларини она сифатида қутлаб, муборакбод этиши бар-
ча орзу қиладиган, аммо ҳаммага ҳам насиб этавермайди-
ган қутлуғ неъмат. Ўз навбатида Файзулла ва Саидаҳмад 
Мусайҳа ўғиллари учун таваллуд кунлари тантанасида 
волидаи муҳтарамаларининг табаррук табрикларини 
улкан оила даврасида бирга тинглаш саодати ҳам бар-
чага баравар насиб этавермайди. “Жанубий Қозоғистон” 
газетаси таҳририяти ҳам элга ҳалол хизматлари билан 
танилган ушбу муносиб фуқароларни самимий табриклаб, 
мустаҳкам саломатлик, саодат ва омад тилайди.

Сайёр йиғилиш


